ZAKON O ENERGIJI  REGULACIJI ENERGETSKIH DJELATNOSTI
U FEDERACIJI BOSNE | HERCEGOVINE



ZAKON O ENERGIJI I REGULACIJI ENERGETSKIH DJELATNOSTI
U FEDERACIJI BOSNE | HERCEGOVINE

DIO PRVI - OSNOVNE ODREDBE

Clan 1.
(Predmet zakona)

(1) Ovim zakonom ureduju se nacin utvrdivanja i provodenja energetske politike i planiranja

razvoja, akti kojima se utvrduje i na osnovu kojih se provodi energetska politika i planiranje
energetskog razvoja, opredjeljenje za koriStenje obnovljivih izvora energije i ostvarivanje
energijske efikasnosti, organizacija i funkcionisanje regulatornog tijela te osnovna pitanja
obavljanja i regulisanja energetskih djelatnosti u Federaciji Bosne i Hercegovine (u daljnjem
tekstu: Federacija).

(2) Ovim zakonom ureduju se pitanja koja su od zajedniCkog interesa za sve energetske

djelatnosti ili koja su vezana za viSe oblika energije, pri Cemu se pitanja vezana za sektore
elektricne energije, prirodnog gasa, naftnih derivata, toplotne energije, obnovljivih izvora
energije i energijske efikasnosti ureduju posebnim zakonima.

Clan 2.
(Definicija pojedinih izraza)

(1) Pojedini izrazi upotrebljeni u ovom zakonu imaju sljede¢a znacenja:

a)
b)

c)

d)

f)
g)

h)

.-Energetski subjekat* oznacava pravno ili fiziCko lice koje obavlja jednu ili viSe energetskih
djelatnosti.

.,Regulatorna komisija“ oznaCava Regulatornu komisiju za energiju u Federaciji Bosne i
Hercegovine.

.Energetska zajednica“ je zajednica Evropske unije i ugovornih €lanica u skladu sa
Ugovorom o uspostavi Energetske zajednice (“Sluzbeni glasnik BiH — Medunarodni
ugovori”, broj 9/06).

.Energetski sistem“ je elektroenergetski sistem, sistem prirodnog gasa, nafte ili derivata
nafte ili toplotni sistem, koji se sastoji od energetskih objekata medusobno povezanih tako
da Cine jedinstvenu tehniCko-tehnoloSku cjelinu.

.Imatelj dozvole® je energetski subjekat koji posjeduje dozvolu za obavljanje energetske
djelatnosti.

,LPG" je teCni naftni gas.

.Mrezni sistem“ oznaCava dio energetskog sistema koji se koristi za transport ili distribuciju
elektriCne energije, prirodnog gasa, nafte ili toplotne energije.

,Jugrozeni kupac” je kupac iz kategorije domacinstva kome je ovaj status priznat po osnovu
stanja socijalne potrebe, odnosno visine prihoda ili udjela troSkova za energiju u okviru
raspolozivih prihoda.

,Zasti¢eni kupac® je kupac iz kategorije domacinstva kome je ovaj status priznat po osnovu
potreba zastite zivota i zdravlja, zbog €ega ne smije biti iskljuCen sa elektroenergetske
mreze.



(2) Izrazi koji nisu definisani ovim Clanom imaju znacenja utvrdena zakonima kojima se ureduju
sektori elektricne energije, prirodnog gasa, naftnih derivata, toplotne energije, obnovljivih
izvora energije i energijske efikasnosti usvojenim na nivou Federacije.

DIO DRUGI — ENERGETSKA POLITIKA | DJELATNOSTI
POGLAVLJE I. ENERGETSKA POLITIKA | PLANIRANJE RAZVOJA ENERGETIKE

Clan 3.
(Ciljevi energetske politike)

Energetska politika Federacije obuhvata mjere i aktivnosti koje se poduzimaju radi ostvarivanja

sljedecih dugorocnih ciljeva:

a) pouzdano, sigurno i kvalitetno snabdijevanje energijom i energentima,

b) dugoro€no uravnotezen i odrziv razvoj energetskog sektora,

c) konkurentnost na trzistu energije zasnovanom na nacelima nediskriminacije, javnosti i
transparentnosti,

d) zastita krajnjih kupaca,

e) zastita prava i interesa energetskih subjekata,

f) stvaranja uslova za investiranje u energetiku,

g) razvoj energetske infrastrukture i uvodenje savremenih tehnologija,

h) stvaranje uslova za koriStenje novih izvora energije u proizvodnji i potro$nji energije,

i) stvaranje ekonomskih, privrednih i finansijskih uslova za dekarbonizaciju energetskog
sektora, proizvodnju i potroSnju energije iz obnovljivih izvora energije i koriStenjem efikasne
kogeneracije,

]) obezbjedivanje uslova za unapredenje energijske efikasnosti u obavljanju energetskih
djelatnosti i potrosnji energije,

k) unapredivanje zastite okoliSa u svim oblastima u kojima se obavljaju energetske djelatnosti,
i

[) povezivanje energetskog sistema Federacije sa drugim energetskim sistemima.

Clan 4.
(Provodenje energetske politike)
Osnovni akti kojim se utvrduje, planira i provodi energetska politika i razvoj su Energetska
strategija Federacije Bosne i Hercegovine (u daljnjem tekstu: Energetska strategija), Akcioni
plan za provedbu Energetske strategije Federacije Bosne i Hercegovine (u daljnjem tekstu:
Akcioni plan) i IzvjeStaj o provedbi Energetske strategije i Akcionog plana (u daljnjem tekstu:
|zvjeStaj o provedbi).

Clan 5.
(Energetska strategija)
(1) Energetska strategija je akt kojim se utvrduje politika i planira razvoj u sektoru energetike.
(2) Energetskom strategijom se odreduju:
a) osnovi uskladivanja sa strateSkim dokumentima Bosne i Hercegovine,



b) dugorocni ciljevi razvoja pojedinih energetskih djelatnosti,

c) prioriteti razvoja energetike,

d) utvrdivanje dugoroCnih energetskih potreba Federacije,

e) izvori i naCin obezbjedivanja potrebnih koli€ina energije, ukljuCujuc¢i dugoro¢no planiranje
strukture energetskih izvora,

f) pravci razvoja koristenja energije iz obnovljivih i novih izvora i unapredenja energijske
efikasnosti,

g) potrebna ulaganja u energetiku,

h) unapredivanje zastite zivotne sredine i ublazavanje klimatskih promjena, uklju€ujuci:

— smanjenje emisija stakleni¢kih gasova po sektorima (dekarbonizacija),

— ocCekivani napredak u pogledu prelaska na privredu baziranu na niskim emisijama
staklenickih gasova,

— ocCekivani drustveno-ekonomski ucinak mjera smanjenja staklenickih gasova,

i) mjere za podsticanje konkurencije i liberalizaciju energetskog trzista,

J) mjere za obezbjedivanje zastite krajnjih kupaca, ukljuujuéi i ugrozene kupce,

k) drugi elementi od znaCaja za ostvarivanje ciljeva energetske i klimatske politike.

(3) Federalno ministarstvo energetike, rudarstva i industrije (u daljnjem tekstu: Ministarstvo)
priprema, Vlada Federacije Bosne i Hercegovine (u daljnjem tekstu: Vlada Federacije)
predlaZze, a Parlament Federacije Bosne i Hercegovine (u daljnjem tekstu: Parlament
Federacije) donosi Energetsku strategiju.

(4) Energetska strategija donosi se svakih 10 godina, za planski period od 30 godina.

(5) Energetska strategija priprema se u saradnji sa kantonima.

(6) Ministarstvo prati realizaciju Energetske strategije i po potrebi predlaze njene izmjene i
dopune u skladu sa procedurom iz stava (3) ovog ¢lana.

Clan 6.
(Akcioni plan)

(1) Akcioni plan je akt kojim se provodi energetska politika i utvrduju mjere, nosioci aktivnosti,
rokovi, nacCin ostvarivanja saradnje sa kantonima i jedinicama lokalne samouprave na
podrucju planiranja razvoja energetskog sektora i saradnje sa energetskim subjektima i
medunarodnim organizacijama, kao i drugi elementi od znaCaja za realizaciju Energetske
strategije.

(2) Vlada Federacije donosi Akcioni plan na prijedlog Ministarstva za period do 10 godina.

(3) Energetski subjekti, kantoni i jedinice lokalne samouprave duzni su na zahtjev Ministarstva
dostaviti podatke potrebne za izradu Akcionog plana u roku od 90 dana od dana dostavljanja
zahtjeva.

(4) Ministarstvo prati realizaciju Akcionog plana i po potrebi predlaze Vladi Federacije njegove
izmjene i dopune, najmanje svake druge godine.

Clan 7.
(Uskladivanje planova i izgradnje)
(1) Kantoni i jedinice lokalne samouprave duzni su harmonizovati svoja planska dokumenta sa
Energetskom strategijom i Akcionim planom.



(2) Operatori mreznih sistema uskladuju programe i planove izgradnje, odrzavanja i koriStenja
energetskin objekata sa Energetskom strategijom, Akcionim planom, planovima i
programima kantona i jedinica lokalne samouprave.

(3) Ministarstvo je duzno prilikom izdavanja energetskog odobrenja/dozvole provjeriti
uskladenost predloZene izgradnje energetskog objekta sa ciljevima definisanim u
Energetskoj strategiji i Akcionom planu.

Clan 8.
(Izvjestaj o provedbi)
(1) Vlada Federacije podnosi Parlamentu Federacije IzvjeStaj o provedbi Energetske strategije
i Akcionog plana svake druge godine.
(2) lzvjestaj o provedbi narocito sadrzi:
a) rezultate ostvarene do kraja izvjestajnog perioda u odnosu na postavljene ciljeve,
b) ocjenu uticaja ostvarenih rezultata,
c) prijedlog mjera za povecanje efikasnosti implementacije, i
d) procjenu potrebe za izmjenama i dopunama Energetske strategije i Akcionog plana.
(3) Izvjestaj o provedbi dostavlja se Parlamentu Federacije najkasnije do 30. juna godine u kojoj
se podnosi izvjestaj.

Clan 9.
(Energetski i klimatski planovi)

(1) Ministarstvo, u saradnji sa drugim nadleznim ministarstvima i institucijama u Bosni i
Hercegovini, uCestvuje u izradi nacionalnog energetskog i klimatskog plana u Bosni i
Hercegovini.

(2) Energetski i klimatski plan Federacije BiH (u daljem tekstu: Energetski i klimatski plan)
definiSe ciljeve razvoja i unapredenja sektora energije i klime u Federaciji.

(3) Ministarstvo u saradnji sa drugim nadleznim federalnim ministarstvima i institucijama
priprema, a Vlada Federacije donosi Energetski i klimatski plan koji najmanje sadrzi:

a) pregled trenutnog stanja energetskog sektora,

b) politike, cilieve, mjere i efekte u oblastima emisija gasova sa efektom staklene baste,
koriStenja energije iz obnovljivih izvora, energijske efikasnosti, energetske sigurnosti,
unutrasnjeg trziSta energije, istraZivanja, inovacija i konkurentnosti.

(4) Ministarstvo prati realizaciju Energetskog i klimatskog plana i po potrebi, u skladu sa stavom
(3) ovog Clana, predlaze Vladi Federacije eventualne izmjene i dopune, najmanje svake tri
godine.

(5) Energetski i klimatski plan i izvjeStavanje po istom se uskladuje sa medunarodnim
obavezama Bosne i Hercegovine iz oblasti energije i klime.

Clan 10.
(Energetski bilans)
(1) Energetskim bilansom se utvrduju ukupna potroSnja i potrebe za energijom i energentima,
izvori obezbjedivanja potrebnih koli¢ina energije i energenata te nacin i mjere za
zadovoljavanje potreba.



(2) Energetski bilans sadrzi:

a) bilans elektricne energije,

b) bilans uglja,

c) bilans nafte i naftnih derivata,

d) bilans prirodnog gasa,

e) bilans toplotne energije,

f) bilans obnovljivih izvora energije,

g) po potrebi bilans drugih vrsta energije i energenata.

(3) Vlada Federacije na prijedlog Ministarstva donosi godisnji i trogodisnji bilans, najkasnije do
kraja decembra tekuce godine.

(4) Na zahtjev Ministarstva energetski subjekti, ministarstva nadlezna za odgovarajucu oblast i
nadlezni organi kantona i jedinica lokalne samouprave, duzni su da dostave podatke za
izradu energetskog bilansa u roku od 30 dana od dana dostavljanja zahtjeva.

(5) Energetski bilans se objavljuje u ,Sluzbenim novinama Federacije BiH" i na internet stranici
Ministarstva najkasnije 30 dana od dana usvajanja.

(6) Ministarstvo donosi pravilnik kojim se detaljnije propisuju sadrzaj i format energetskog
bilansa i pojedinacnih sektorskih bilansa, vrste podataka, rokovi i naCin dostavljanja
podataka, nacin objave bilansa i drugi elementi neophodni za izradu i pracenje ostvarenja
energetskog bilansa.

POGLAVLJE Il. OBNOVLJIVI 1IZVORI ENERGIJE, EFIKASNA KOGENERACIJA |
ENERGIISKA EFIKASNOST

Clan 11.
(Koritenje obnovljivih izvora energije i efikasne kogeneracije)
(1) KoriStenje obnovljivih izvora energije i efikasna kogeneracija su od javnog interesa za
Federaciju.

(2) Nadleznosti i odgovornosti za utvrdivanje i provodenje politike podsticanja proizvodnje
energije iz obnovljivih izvora i u efikasnoj kogeneraciji, promovisanje koriStenja obnovljivih
izvora energije, ciljevi Federacije u pogledu u¢esc¢a obnovljivih izvora energije, tehnologije,
uslovi i nac€in proizvodnje i koristenja energije iz obnovljivih izvora energije, podsticaji za
koriStenje, te druga pitanja vezana za koriStenje obnovljivih izvora energije i efikasne
kogeneracije odreduju se posebnim zakonom.

Clan 12.
(Energijska efikasnost)

(1) Efikasno koristenje energije je od javnog interesa za Federaciju.

(2) Efikasno koristenje energije u proizvodnji, transportu, distribuciji i krajnjoj potrosniji,
donoSenje i provodenje planova za unapredenje energijske efikasnosti, mjere za
unapredenje energijske efikasnosti, obaveze potroSaca energije u pogledu primjene mjera
energijske efikasnosti, nacin finansiranja i druga pitanja vezana za energijsku efikasnost
ureduju se posebnim zakonom.



POGLAVLJE Ill. ENERGETSKE DJELATNOSTI | DOZVOLE

Clan 13.
(Energetske djelatnosti)
(1) Energetskim djelatnostima u smislu ovog zakona smatraju se:
a) proizvodnja elektriCne energije,
b) distribucija elektricne energije,
c) distribucija elektricne energije u zatvorenom distributivnom sistemu,
d) snabdijevanje elektricnom energijom,
e) trgovina elektricnom energijom,
f) skladiStenje elektricne energije,
g) agregacija distribuiranih resursa u sektoru elektricne energije,
h) djelatnosti energetske zajednice gradana u sektoru elektriCne energije,
i) djelatnosti zajednice obnovljivih izvora energije,
J) proizvodnja prirodnog gasa,
k) distribucija prirodnog gasa,
[) distribucija prirodnog gasa u zatvorenom distributivnom sistemu,
m) snabdijevanje prirodnim gasom,
n) trgovina prirodnim gasom,
0) skladiStenje prirodnog gasa,
p) upravljanje terminalom za ute&njeni prirodni gas,
g) upravljanje mjestom za snabdijevanje ute€njenim prirodnim gasom,
r) upravljanje mjestom za snabdijevanje komprimovanim prirodnim gasom,
S) proizvodnja naftnih derivata,
t) trgovina na veliko naftnim derivatima izuzev LPG,
u) transport naftnih derivata drumskim ili Zeljezni¢kim saobrac¢ajem,
V) trgovina na malo naftnim derivatima,
w) skladistenje naftnih derivata izuzev LPG,
X) trgovanje LPG,
y) proizvodnja toplotne energije,
z) snabdijevanje toplotnom energijom, i
aa)distribucija toplotne energije.
(2) Posebnim zakonima kojima se ureduju sektori elektricne energije, obnovljivih izvora
energije, prirodnog gasa, naftnih derivata i toplotne energije detaljno se propisuju
energetske djelatnosti u svakom sektoru.

Clan 14.
(Dozvola za obavljanje energetske djelatnosti)

(1) Energetske djelatnosti iz ¢lana 13. ovog zakona mogu se obavljati na osnovu rieSenja kojim
se dozvoljava obavljanje te djelatnosti (u daljnjem tekstu: dozvola), osim ukoliko posebnim
zakonom nije propisano drugacije.

(2) Dozvolu za obavljanje energetske djelatnosti izdaje Regulatorna komisija.



(3) Nacin, kriteriji i uslovi izdavanja i oduzimanja dozvola, kao i izuzeci od obaveze pribavljanja
dozvole propisuju se posebnim zakonima kojima se ureduju sektori elektriCne energije,
prirodnog gasa,naftnih derivata i toplotne energije.

(4) Energetski subjekat je duzZan ispunjavati uslove propisane dozvolom za obavljanje
energetske djelatnosti.

Clan 15.
(Razdvajanje djelatnosti)

(1) Energetski subjekti koji obavljaju dvije ili vise energetskih djelatnosti ili uz energetsku
djelatnost obavljaju drugu djelatnost duzni su u svom internom racunovodstvu voditi
poslovne knjige i sastavljati finansijske izvjestaje za svaku energetsku djelatnost posebno i
odvojeno od drugih djelatnosti, a u skladu sa propisima kojima se ureduje oblast
raCunovodstva i revizije.

(2) Posebnim zakonima kojima se ureduju oblasti elektri€ne energije i prirodnog gasa propisuju
se druge obaveze energetskih subjekata u pogledu razdvajanja djelatnosti.

(3) Regulatorna komisija odlukom utvrduje nacin i postupak vodenja razdvojenog

racunovodstva.

POGLAVLJE IV. JAVNA USLUGA

Clan 16.
(Javna usluga)

(1) Energetskom subjektu koji obavlja djelatnost u sektoru elektri€ne energije i prirodnog gasa
moZe se nametnuti obaveza pruzanja javne usluge koja se moZe odnositi na sigurnost,
uklju€ujuéi sigurnost snabdijevanja, redovnost, kvalitet i cijenu isporuke te zastitu okolisa,
uklju€ujuci energijsku efikasnost, energiju iz obnovljivih izvora i zastitu klime.

(2) Obaveza javne usluge namece se u cilju zastite potroSaCa, obezbjedenja sigurnosti

snabdijevanja, zastite okolisa ili stvaranja jednakih uslova za konkurenciju.

(3) Obaveza javne usluge mora biti jasno definisana, transparentna, nediskriminacijska i
provjerljiva te mora garantovati jednakost pristupa kupcima.

(4) Posebnim zakonima kojima se ureduju oblasti elektricne energije i prirodnog gasa detaljno

se ureduju pitanja vezana za pruzanje javne usluge.

POGLAVLJE V. UGROZENI | ZASTICENI KUPCI

Clan 17.
(Ugrozeni i zasticeni kupci)

(1) Ugrozeni kupac ima pravo na subvenciju dijela troSkova za utroSenu elektriCnu energiju u
iznosu koji se propisuje uredbom iz stava (3) ovog ¢lana.

(2) Zasticenom kupcu ne mozZe se izvrsiti obustava isporuke elektricne energije zbog
neplaéanja.

(3) Vlada Federacije donosi uredbu kojom se ureduju pitanja od znacaja za zastitu ugrozZenih i
zasti¢enih kupaca, ukljuCujuci:



a) mjere radi zastite ugrozenih kupaca,

b) uslove za sticanje statusa ugroZenog i zasticenog kupca,

c) sadrzaj zahtjeva i dokaze koji se prilaZzu za sticanje statusa ugrozenog i zasticenog kupca,

d) nacin zastite ugroZzenog kupca i nivo subvencija za troSkove elektricne energije ili prirodnog
gasa,

e) rok i postupak za odlucivanje o sticanju statusa ugrozenog i zasticenog kupca,

f) sadrzaj akta kojim se utvrduje status ugroZenog i zasticenog kupca, te

g) nacin vodenja evidencije o ugrozenim i zasti¢enim kupcima.

(4) Sredstva za zastitu ugrozenih i zasticenih kupaca obezbjeduju se iz budZeta Federacije,
kantona i opstina.

DIO TRECI - REGULISANJE | NADZOR ENERGETSKIH DJELATNOSTI
POGLAVLJE I. REGULATORNA KOMISIJA ZA ENERGIJU U FEDERACIJI BOSNE |
HERCEGOVINE

Clan 18.
(Regulatorna komisija)

(1) Regulatorna komisija za energiju u Federaciji Bosne i Hercegovine (u daljnjem tekstu:
Regulatorna komisija) je regulatorno tijelo koje reguliSe i nadzire trZiSta elektricne energije,
prirodnog gasa, naftnin derivata i toplotne energije u Federaciji, na principima
nepristrasnosti, transparentnosti, pravicnosti, nediskriminacije, konkurentnosti, nezavisnosti
i zasStite uCesnika na trziStu, u skladu sa posebnim zakonima kojima se ureduju sektori
elektricne energije, obnovljivih izvora energije, energijske efikasnosti, prirodnog gasa,
naftnih derivata i toplotne energije.

(2) Regulatorna komisija djeluje nezavisno od bilo kojeg trziSnog interesa i ne smije primati
instrukcije od organa izvrSne vlasti, energetskih subjekata i korisnika njihovih proizvoda i
usluga, kao i drugih pravnih i fizickih lica.

(3) Regulatorna komisija je samostalna u odredivanju interne organizacije te kadrovskih i

materijalnih resursa potrebnih za ostvarivanje svojih nadleznosti.

(4) Regulatorna komisija za svoj rad odgovara iskljuivo Parlamentu Federacije.

Clan 19.
(Pravni status)
(1) Regulatorna komisija je specijalizirana, samostalna i neprofitha organizacija u Federaciji.
(2) Regulatorna komisija ima svojstvo pravnog lica.

Clan 20.
(Naziv i sjediste)
(1) Naziv Regulatorne komisije je: ,Regulatorna komisija za energiju u Federaciji Bosne i
Hercegovine®.
(2) Sjediste Regulatorne komisije je u Mostaru.



Clan 21.

(Pecat)
Regulatorna komisija ima pecat koji se izraduje, upotrebljava i Cuva u skladu sa Zakonom o
peCatu Federacije Bosne i Hercegovine (,Sluzbene novine Federacije BiH®, br. 2/94, 21/96 i
46/07).

Clan 22.

(Opci ciljevi)

U skladu sa energetskom politikom Federacije, ovim zakonom, posebnim zakonima kojima se
ureduju sektori elektricne energije, obnovljivih izvora energije, energijske efikasnosti, prirodnog
gasa, naftnih derivata i toplotne energije, te provedbeni aktima donesenim na osnovu istih
Regulatorna komisija, u okviru svojih nadleznosti, poduzima mjere za ostvarivanje sljedecih
ciljeva:
a) uspostavljanje stabilnog regulatornog okvira,
b) promocija konkurentnog, efikasnog, fleksibilnog, sigurnog i ekoloski odrzivog trzista,
c) otvaranje trzista svim proizvodacima, kupcima, trgovcima i snabdjevacima,
d) osiguravanje uslova za efikasan i pouzdan rad mreznih sistema,
e) stvaranje uslova za pristup trec¢e strane mreznim sistemima,
f) promocija adekvatnosti energetskih sistema,
g) uklanjanje ograni¢enja u trgovini energijom,
h) stvaranje uslova za efikasnost, ekonomicnost i sigurnost pri koriStenju energije,
i) unapredenje energijske efikasnosti,
J) podsticanje efikasnosti u radu energetskih sistema,
k) integracija obnovljivih izvora energije i distribuirane proizvodnje,
[) osiguravanje visokog stepena zastite prava kupaca i drugih u¢esnika na trzistu,
m) doprinos postizanju visokih standarda kvaliteta usluga,
n) unapredenje zastite okoliSa i sigurnosti imovine i lica pri obavljanju energetskih djelatnosti,
0) stvaranje uslova za odrzivost, razvoj i investiranje u energetiku,
p) uskladivanje regulatornog okvira sa relevantnim zakonodavstvom.

Clan 23.
(Nadleznosti)
(1) Opste nadleznosti Regulatorne komisije su:
a) izdavanje dozvola za obavljanje energetskih djelatnosti,
b) nadgledanje energetskih subjekata kojima je izdao dozvolu,
c) donosenije tarifnih metodologija i odredivanje cijena i naknada,
d) propisivanje uslova pristupa trece strane distributivnim sistemima,
e) donosenje i davanje saglasnosti na podzakonske i druge akte iz svoje nadleznosti,
f) ucescée u sprovodenju sistema podsticaja za koristenje obnoviljivih izvora energije i sistema
za unapredenje energijske efikasnosti,
g) donosenje obavezujucih odluka po pitanjima iz svoje nadleznosti,
h) rjeSavanje sporova izmedu uc€esnika na trzistu,
i) pokretanje prekrSajnih postupaka i izdavanje prekrsajnih naloga.



(2) Nadleznosti Regulatorne komisije detaljnije se ureduju posebnim zakonima kojima se
ureduju sektori elektricne energije, prirodnog gasa, naftnih derivata, toplotne energije,
obnovljivih izvora energije i energijske efikasnosti.

(3) Regulatorna komisija ¢e poslove iz svoje nadleZznosti obavljati u skladu sa ciljevima
propisanim Energetskom strategijom i Akcionim planom.

Clan 24.
(Sastav Regulatorne komisije)
(1) Regulatornu komisiju Cine tri ¢lana Regulatorne komisije.
(2) Regulatorna komisija ima sekretara i zaposlenike u organizacionim jedinicama.
(3) Mandat ¢lana Regulatorne komisije traje pet godina.
(4) Isto lice moze biti imenovano u sastav Regulatorne komisije najvise dva puta.

Clan 25.
(Predsjedavajuci Regulatorne komisije)

(1) Regulatorna komisija ima predsjedavajuceg, kojeg biraju tri ¢lana Regulatorne komisije
izmedu sebe.

(2) Predsjedavajuci Regulatorne komisije:

a) rukovodi radom Regulatorne komisije,

b) potpisuje akte Regulatorne komisije,

c) predstavlja Regulatornu komisiju prema tre¢im licima,

d) saziva i predsjedava sjednicama Regulatorne komisije,

e) prati sprovodenje akata Regulatorne komisije, te

f) obavlja druge poslove u skladu sa ovim zakonom i statutom Regulatorne komisije.

(3) Clanovi Komisije se na ravnopravnoj osnovi smjenjuju na poloZaju predsjedavajuéeg svake
godine.

(4) Predsjedavajuci Regulatorne komisije moZze ovlastiti drugog ¢lana Regulatorne komisije da
privremeno obavlja neke ili sve duznosti predsjedavajuéeg.

Clan 26.
(Izbor i imenovanje ¢lanova Regulatorne komisije)
(1) Clanove Regulatorne komisije imenuje Parlament Federacije na osnovu javnog konkursa.
(2) Za clana Regulatorne komisije moze biti imenovano lice koje je drzavljanin Bosne i
Hercegovine sa stalnim prebivaliStem u Federaciji i koje ispunjava sljedece uslove:
a) visoka stru€na sprema tehnicke, ekonomske ili pravne struke,
b) najmanje deset godina profesionalnog iskustva u energetskom sektoru na poslovima koji
zahtijevaju visoku stru¢nu spremu,
c) prethodno iskustvo i znanja o pitanjima vezanim za energetske djelatnosti, posebno u
oblastima tehnickih nauka, ekonomije, prava ili zastite okolisa,
d) dokazani uspjesni rezultati rada tokom radnog iskustva,
e) aktivho poznavanje engleskog jezika ili nekog drugog svjetskog jezika.



(3) Postupak izbora i imenovanja Clanova Regulatorne komisije pokrece Ministarstvo po
obavijesti Regulatorne komisije, najkasnije Sest mjeseci prije isteka mandata clana
Regulatorne komisije.

(4) Ministarstvo pribavlja ovlastenje Vlade Federacije i raspisuje javni konkurs koji se objavljuje
na sluzbenoj internet stranici Ministarstva, te u najmanje dva dnevna lista i ,Sluzbenim
novinama Federacije BiH".

(5) Vlada Federacije imenuje komisiju za provodenje javnog konkursa za izbor Clanova
Regulatorne komisije i utvrdivanje rang liste kandidata (u daljnjem tekstu: Komisija) koja ima
pet ¢lanova.

(6) Clanovi Komisije se biraju iz reda drzavnih sluzbenika, akademske zajednice i istaknutih
struCnjaka u sektoru energetike, te sa viSegodisnjim radnim iskustvom u oblasti energetike
I ne mogu biti zaposlenici energetskih subjekata.

(7) RjeSenje o imenovanju Komisije objavljuje se u ,Sluzbenim novinama Federacije BiH" i na
sluzbenoj internet stranici Vlade Federacije.

(8) Komisija provodi javni konkurs za izbor ¢lanova Regulatorne komisije i izraduje i dostavlja
izvjestaj sa prijedlogom rang liste kandidata u roku od 60 dana od dana zatvaranja javnog
konkursa.

(9) Vlada Federacije u roku od 30 dana od dana prijema izvjeStaja Komisije dostavlja
Parlamentu Federacije prijedlog za imenovanje kandidata sa rang liste za clana
Regulatorne komisije.

(10) Parlament Federacije na osnovu prijedloga iz stava (9) ovog €lana imenuje ¢lana

Regulatorne komisije.

(11) Priimenovanju ¢lanova Regulatorne komisije mora se osigurati ravnopravna zastupljenost

konstitutivnih naroda u Federaciji.

Clan 27.
(Imenovanje vrsioca duznosti ¢lana Regulatorne komisije)

(1) Clan Regulatorne komisije kome je istekao mandat nastavlja sa radom kao vrsilac duznosti,
dok Parlament Federacije ne imenuje novog €lana.

(2) U sluc€aju prestanka mandata ¢lana Regulatorne komisije iz razloga navedenih u ¢lanu 29.
stav (2) ovog zakona, Vlada Federacije je duzna u roku od deset dana imenovati vrSioca
duznosti ¢lana Regulatorne komisije, dok Parlament Federacije ne imenuje novog €lana.

(3) Za vrSioca duznosti iz stava (2) ovog ¢lana imenuje se uposlenik Regulatorne komisije koji
ima najbolje kvalifikacije za obavljanje te funkcije i pripadnik je istog konstitutivnog naroda
kao i ¢lan Regulatorne komisije kojem je prestao mandat.

(4) Vlada Federacije duzna je bez odlaganja obavijestiti Parlament Federacije o nastupanju
okolnosti iz stava (1) ili (2) ovog ¢lana.

Clan 28.
(Okolnosti zbog kojih se ne moze obavljati funkcija ¢lana Regulatorne komisije)
(1) Clan Regulatorne komisije ne moze biti imenovan niti obavljati funkciju u sliede¢im
slu¢ajevima:



a) ako je sa drugim ¢lanom Regulatorne komisije u braku ili srodstvu po ravnoj liniji, pobo¢noj
liniji do treCeg stepena zaklju€no, kao i po tazbini do drugog stepena zaklju¢no,

b) ako je pravosnazno osudivan za krivicno djelo zloupotrebe polozaja ili ovlastenja,
pronevjere u sluzbi, prevare u sluzbi, nesavjesnog rada u sluzbi ili drugo krivi¢no djelo koje
ga Cini nepodobnim za obavljanje duznosti u Regulatornoj komisiji,

c) ako je ¢lan organa zakonodavne, izvréne ili sudske vlasti ili nadzornog ili upravnog odbora
bilo kojeg privrednog drustva,

d) ako je u vrijeme imenovanja ¢lan politicke stranke ili je aktivno uklju¢en u politicke aktivnosti,

e) ako je vlasnik, dionicar ili vlasnik udjela osnovnog kapitala energetskog subjekta ili ima
sliCan finansijski interes u energetskom sektoru nespojiv sa obavljanjem funkcije €lana
Regulatorne komisije,

f) ako je Clan njegove uze porodice (braéni ili izvanbracni partner, dijete, otac, majka, brat ili
sestra, o€uh) vlasnik, dioni€ar ili viasnik udjela osnovnog kapitala energetskog subjekta,

g) ako obavlja poslove za energetske subjekte i/ili povezana lica u smislu zakona kojim se
definiSe poslovanje privrednih drustava.

(2) Okolnosti iz stava (1) tacka b) ovog ¢lana dokumentuju se odgovarajucom potvrdom
nadleznih sudskih organa, a okolnosti iz stava (1) tacke c) do f) izjavom izdatom pod
materijalnom i krivicnom odgovornosti.

Clan 29.
(Prestanak mandata ¢lana Regulatorne komisije)

(1) Mandat ¢lana Regulatorne komisije prestaje:

a) istekom perioda na koji je ¢lan Regulatorne komisije imenovan,

b) prije isteka perioda na koji je ¢lan Regulatorne komisije imenovan pod uslovima iz stava (2)
ovog Clana.

(2) Parlament Federacije ¢e razrijeSiti duznosti ¢lana Regulatorne komisije prije isteka perioda
na koji je imenovan iskljucivo u slucaju:

a) da €lan Regulatorne komisije podnese ostavku,

b) teZze povrede radne duzZnosti u pogledu neizvrS8avanja duznosti Regulatorne komisije,
onemogucéavanja donoSenja odluka Regulatorne komisije ili krSenja odredbi o tajnosti
povijerljivih podataka i informacija,

c) nemogucnosti urednog obavljanja duznosti u periodu duzem od Sest mjeseci zbog bolesti
ili drugog razloga,

d) neopravdanog odsustva sa viSe od tri uzastopne sjednice Regulatorne komisije,

e) smrti ili djelimi€nog ili potpunog gubitka poslovne sposobnosti,

f) nastupanja okolnosti iz ¢lana 28. stav (1) ovog zakona,

g) ako se utvrdi da je postupio suprotno pravilima definisanim eti¢kim kodeksom Regulatorne
komisije,

h) da se utvrdi da je kanditat u postupku izbora dostavio neistinite podatke ili propustio da
iznese podatke o okolnostima bitnim za utvrdivanje prijedloga za njegovo imenovanje.

(3) U slu€aju nastupanja okolnosti iz stava (2) ovog €lana, sekretar Regulatorne komisije i
najmanje jedan od ¢lanova Regulatorne komisije duzni su o tome bez odlaganja obavijestiti
Vladu Federacije.



(4) Odluka Parlamenta Federacije o razrjeSenju moze biti donijeta samo na osnovu

obrazlozenog prijedloga Vlade Federacije.

(5) Vlada Federacije podnosi prijedlog iz stava (4) ovog €lana poslije provedenog postupka u
kome su utvrdene sve relevantne okolnosti i u kome je ¢lanu Regulatorne komisije protiv
koga je pokrenut postupak omogucéeno da se izjasni o svim okolnostima, a najkasnije u roku
od 60 dana od dana obavijesti iz stava (3) ovog €lana.

Clan 30.
(Statut)

(1) Regulatorna komisija donosi Statut kojim se ureduju nadleZnosti, organizacija i upravljanje,
ovlastenja, finansiranje, javnost rada, zastita povjerljivin informacija, akti Regulatorne
komisije, te druga pitanja od znacaja za rad Regulatorne komisije.

(2) Statut Regulatorne komisije objavljuje se u ,Sluzbenim novinama Federacije BiH* i na
sluzbenoj internet stranici Regulatorne komisije.

Clan 31.
(Eticki kodeks)
(1) Regulatorna komisija donosi etiCki kodeks kojim se utvrduju pravila i principi etickog
ponasanja Clanova i radnika Regulatorne komisije u obavljanju njihovih radnih obaveza.
(2) Etickim kodeksom se pored ostalog definiSu pitanja sprieCavanja sukoba interesa i
Zloupotrebe polozaja te postupanja sa povijerljivim informacijama.
(3) Eticki kodeks se objavljuje na sluzbenoj internet stranici Regulatorne komisije.

Clan 32.
(Donosenje odluka)

(1) Regulatorna komisija odluke donosi ve¢inom glasova ¢lanova Regulatorne komisije.

(2) Clan Regulatorne komisije ne smije uéestvovati u glasanju o pitanjima za koja ima direktni
ili indirektni interes.

(3) Clan Regulatorne komisije koji dode u sukob interesa ili smatra da je u sukobu interesa
duzan je:

a) bez odlaganja o tome obavijestiti druge ¢lanove Regulatorne komisije,

b) u potpunosti otkriti prirodu i okolnosti takvog interesa,

c) napustiti sjednicu i izuzeti se iz odlu€ivanja o predmetnom pitanju kako bi ostali ¢lanovi
Regulatorne komisije razmotrili okolnosti i odlu€ili da li je njegovo uceSée u postupku
odlucivanja dozvoljeno.

(4) Sve odluke iz nadleZznosti Regulatorne komisije donose se u pisanoj formi i sadrze osnove
i obrazloZenje za njihovo donoSenje.

(5) Odluke Regulatorne komisije se objavljuju u "Sluzbenim novinama Federacije BiH" i na
sluzbenoj internet stranici Regulatorne komisije u skladu sa odredbama Statuta
Regulatorne komisije.



Clan 33.
(Javnost rada i pristup informacijama)

(1) Sjednice Regulatorne komisije su javne, osim u sluaju kada se razmatraju povijerljive
informacije ili licni podaci u skladu sa odredbama zakona kojima se ureduje pravo na
privatnost i zastitu podataka i aktima Regulatorne komisije.

(2) Informacije, dokumentacija i akti Regulatorne komisije dostupni su javnosti u skladu sa
odredbama zakona kojim se ureduje sloboda pristupa informacijama.

(3) Regulatorna komisija mozZe organizovati javnu raspravu u postupku dono$enja akata iz
svoje nadleznosti u cilju prikupljanja komentara javnosti i utvrdivanja svih relevantnih
Cinjenica za donoSenje odluke.

(4) Regulatorna komisija donosi poseban pravilnik kojim se detaljnije ureduje organizovanje
javnih rasprava iz stava (3) ovog Clana.

Clan 34.
(Akti Regulatorne komisije)

(1) Regulatorna komisija donosi opsSte i pojedinacne akte koji su potrebni za njen rad i
ostvarivanje nadleznosti propisanih ovim zakonom i drugim posebnim zakonima.

(2) Pojedinac¢ni akti koje Regulatorna komisija donosi u ostvarivanju svojih regulatornih
nadleznosti su konacni.

(3) Protiv pojedinacnih akata Regulatorne komisije stranka mozZe pokrenuti upravni spor
podnoSenjem tuzbe kod nadleznog suda.

(4) Tuzba ne odgada izvrSenje pojedinacnog akta protiv kojeg je pokrenut upravni spor, ukoliko
nadlezni sud drugacije ne odluci.

(5) Akti i druga dokumentacija Regulatorne komisije ¢uvaju se u skladu sa pravilima kojima je
uredena odnosna oblast.

Clan 35.
(Budzet)

(1) Regulatorna komisija ima budzet i samostalna je u rasporedivanju svog budzZeta radi
ostvarivanja svojih nadleznosti.

(2) Budzet Regulatorne komisije izraduje se za trogodiSnji planski period, iskazano na
godisnjem nivou.

(3) Budzet Regulatorne komisije odobrava Parlament Federacije svake tri godine.

(4) Regulatorna komisija dostavlja prijedlog budzeta Parlamentu Federacije najkasnije do kraja
septembra u godini koja prethodi planskom periodu.

(5) U slu€aju da Parlament Federacije ne razmotri prijedlog budZeta Regulatorne komisije u
roku od tri mjeseca od dana dostavljanja, smatra se da je isti odobren.

(6) U slu€aju da Parlament Federacije ne odobri prijedlog budZeta Regulatorne komisije,
Regulatorna komisija do ponovne odluke Parlamenta Federacije posluje u okviru
finansijskih sredstava utvrdenih posljednjim odobrenim budzetom.

(7) lzmjene odobrenog budzZeta Regulatorne komisije vrSe se izuzetno i na osnovu
obrazlozenog zahtjeva Regulatorne komisije, a odobrava ih Parlament Federacije.

(8) Budzet Regulatorne komisije objavljuje se u ,Sluzbenim novinama Federacije BiH".



(9) Regulatorna komisija ima obavezu izrade i revizije finansijskih izvjeStaja u skladu sa
propisima kojima se ureduje oblast raCunovodstva i revizije.

(10) Regulatorna komisija ima pravo formirati budzetsku rezervu u iznosu koji ne moze biti veci
od 10% godi$njeg budzeta.

Clan 36.
(Finansiranje)

(1) Regulatorna komisija se finansira iz prihoda od regulatornih naknada koje naplacuje od
imalaca dozvola koji se bave energetskim djelatnostima, jednokratnih naknada koje se
obraCunavaju za provodenje pojedinacnih postupaka iz regulatornih nadleznosti, te ostalih
prihoda koje ostvaruje u skladu zakonom.

(2) Regulatorna komisija donosi pravilnik kojim se utvrduje visina naknada iz stava (1) ovog
Clana.

(3) Ako se godisnjim obracunom prihoda i rashoda Regulatorne komisije utvrdi da su ukupno
ostvareni prihodi vec¢i od ukupno ostvarenih rashoda, ostvareni viSak sredstava prenosi se
u narednu godinu, uz uskladivanje izvora i potrebne visine prihoda.

Clan 37.
(Dostavljanje podataka i informacija Regulatornoj komisiji)

(1) Regulatorna komisija je ovlastena da od imatelja dozvola zahtijeva podatke, informacije,
izvjeStaje i druge potrebne dokumente, uklju€ujuci finansijske, koji su neophodni za
obavljanje poslova iz nadleznosti Regulatorne komisije na temelju ovog zakona i drugih
zakona.

(2) Imatelj dozvole duzan je u roku koji odredi Regulatorna komisija odgovoriti na zahtjev
Regulatorne komisije i dostaviti zatrazene podatke, informacije, izvjesStaje i druge potrebne
dokumente i saradivati sa Regulatornom komisijom u skladu sa zahtjevom iz stava (1) ovog
Clana.

(3) Regulatorna komisija duzna je Koristiti podatke, informacije, izvjeStaje i druge potrebne
dokumente samo u svrhu obavljanja zakonom utvrdenih nadleznosti.

(4) Regulatorna komisija donosi pravilnik kojim se ureduju pitanja redovnog izvjeStavanja

Regulatorne komisije od strane imatelja dozvola i koja propisuju sadrzaj izvjeStaja, nacin,
rokove te druga pitanja od znacaja za izvjeStavanje.

Clan 38.
(Tajnost podataka i informacija)

(1) Clanovi i zaposlenici Regulatorne komisije duZni su &uvati tajnost povjerljivih informacija do
kojih su dosli u obavljanju poslova iz svoje nadleznosti.

(2) Clanovi i zaposlenici Regulatorne komisije duzni su &uvati tajnost povjerljivih informacija
nakon prestanka mandata ili radnog odnosa.

(3) Regulatorna komisija donosi poseban pravilnik kojim propisuje pojam i vrste, te mjere |
postupke za utvrdivanje, upotrebu i zastitu povijerljivih informacija iz stavova (1) i (2) ovog
Clana.



Clan 39.
(RjeSavanje zalbi i sporova)

(1) Regulatorna komisija ima nadleznost za rjeSavanje zalbi i sporova, u skladu sa zakonima
kojim se ureduju sektori elektriCcne energije, prirodnog gasa, naftnih derivata i toplotne
energije i drugim posebnim zakonima.

(2) Regulatorna komisija donosi pravilnik o rjeSavanju Zalbi i sporova iz svoje nadleznosti.

Clan 40.
(IzvjeStavanje i saradnja)
(1) Regulatorna komisija o svom radu podnosi izvjeStaj Parlamentu Federacije najmanje
jednom godisnje.
(2) Regulatorna komisija saraduje sa organima i institucijama, regulatornim komisijama i
energetskim subjektima u Bosni i Hercegovini.

POGLAVLJE Il. REGULATORNO NADGLEDANJE

Clan 41.
(Provodenije regulatornog nadgledanja)

(1) Regulatorna komisija provodi postupak nadgledanja imatelja dozvola u okviru svojih
nadleznosti propisanih odredbama ovog zakona i drugih zakona kojima se ureduju
posebne oblasti u sektoru energetike, o ¢emu donosi poseban pravilnik.

(2) Nadgledanje iz stava (1) ovog €lana vrSi se kao redovno ili vanredno nadgledanje i kao
neposredno ili posredno, pribavljanjem podataka, informacija, izvjesStaja i drugih potrebnih
dokumenata.

(3) Imatelj dozvole je duZzan Regulatornoj komisiji omoguciti nadgledanje u svom sjedistu i/ili na
ostalim mjestima u kojima isti obavlja djelatnost i poslove u vezi s kojima Regulatorna
komisija obavlja nadgledanje.

(4) Imatelj dozvole je duzan ovlastenim osobama Regulatorne komisije koje provode
nadgledanje omoguciti pregled opreme i postrojenja, poslovnih knjiga, baze podataka i
druge dokumentacije te pristup informacionom sistemu i tehnologijama koje omogucéavaju
rad informacionog sistema, u obimu potrebnom za obavljanje nadgledanja.

(5) Imatelj dozvole je duzZan ovlastenim osobama Regulatorne komisije koje provode
nadgledanje predati svu zatrazenu poslovnu dokumentaciju, racunarske ispise koji ukljuuju
elektronsku postu, kopije poslovnih knjiga te zapise sa telefaksa u papirnom ili elektronskom
obliku.

(6) Kada podaci i dokumentacija iz stavova (4) i (5) ovog Clana sadrze poslovnu tajnu, imatel
dozvole duzan je oznaciti, uz valjano obrazlozenje, Sta se smatra poslovnom tajnom.

(7) O provedenom postupku nadgledanja ovlastene osobe Regulatorne komisije koje provode
nadgledanje sacinjavaju zapisnik.



Clan 42.
(Izvjestaj o provedenom nadgledanju)

(1) Na osnovu provedenog nadgledanja ovlastene osobe Regulatorne komisije sacinjavaju
izvjeStaj o provedenom nadgledanju koji narocito sadrzi utvrdeno Cinjeni¢no stanje i mjere
za otklanjanje uocenih nepravilnosti.

(2) lzvjestaj o provedenom nadgledanju se dostavlja imatelju dozvole kod kojeg je provedeno
nadgledanje, koji ima pravo dostaviti pisano izjaSnjenje u roku koji odredi Regulatorna
komisija, a koji ne moze biti kra¢i od osam dana.

(3) Na osnovu izvjeStaja o provedenom nadgledanju i izjasnjenja imatelja dozvole Regulatorna
komisija moze donijeti odluku o mjerama i sankcijama.

Clan 43.

(Mjere i sankcije)
Ako se u postupku nadgledanja utvrde odstupanja od uslova dozvole za obavljanje energetske
djelatnosti ili nepravilnosti koje su prouzrokovale ili mogu prouzrokovati Stetne posljedice za
krajnje kupce i uCesnike na trzistu, Regulatorna komisija moze:
a) naloZiti otklanjanje utvrdenih nepravilnosti, bez odgadanja ili u roku koji odredi,
b) pokrenuti prekrsajni postupak i izdati prekrsajni nalog,
c) oduzeti dozvolu za obavljanje energetske djelatnosti,
d) obavijestiti nadlezne organe o uocenim nepravilnostima koje su iz njihove nadleznosti.

DIO CETVRTI - UPRAVNI NADZOR

Clan 44.
(Upravni nadzor)

(1) Upravni nadzor nad primjenom odredbi ovog zakona i drugih propisa, obavljanjem poslova
odredenih ovim zakonom, nadzor nad zakonito§¢u upravnih i drugih akata koje donose
nadlezni organi kao i nadzor nad njihovim postupanjem vrsi Ministarstvo u skladu sa
ovlastenjima propisanim ovim zakonom, Zakonom o organizaciji organa uprave u Federaciji
Bosne i Hercegovine ("Sluzbene novine Federacije BiH", broj 35/05) i Zakonom o upravnom
postupku ("Sluzbene novine Federacije BiH", br. 2/98, 48/99 i 61/22).

(2) Inspekcijski nadzor nad sprovodenjem odredbi ovog zakona vrSi Federalna uprava za
inspekcijske poslove i kantonalni organi uprave nadlezni za poslove inspekcijskog nadzora
nad energetskim objektima i postrojenjima u skladu s propisima kojima se ureduje postupak
inspekcijskog nadzora.

DIO PETI - KAZNENE ODREDBE

Clan 45.
(Prekrsaji)
(1) Nov€anom kaznom od 20.000,00 do 60.000,00 KM kaznit ¢e se za prekrSaj energetski
subjekat kao pravno lice ako:



a) obavlja energetsku djelatnost bez dozvole za obavljanje energetske djelatnosti (Clan 14.
stav (1) tacke a) do g), te tacke j) do aa)),

b) ne ispunjava uslove propisane dozvolom za obavljanje energetske djelatnosti iz ¢lana 13.
stav (1) taCka a) do g) i j) do aa) (Clan 14. stav (4)),

c) ne postupi po obavezujuéoj odluci Regulatorne komisije (€lan 23. stav (1) tacka g)),

d) ne omoguci nadgledanije ili ne postupi po zahtjevu ovlastene osobe Regulatorne komisije u
postupku nadgledanja (Clan 41.).

(2) Za prekr3aj iz stava (1) ovog Clana kaznit e se i odgovorna osoba u pravnoj osobi
nov€anom kaznom u iznosu od 2.000,00 do 6.000,00 KM.

(3) Za prekrsaj iz stava (1) ovog Clana kazni¢e se obrtnik i drugo fizi€ko lice nov€éanom kaznom
od 2.000 KM do 6.000 KM.

(4) Uz nov€anu kaznu za prekrSsaj, pravnoj osobi koja je pocinila dva ili vise prekrSaja ili u roku
od godine dana dva ili viSe puta ponovila prekrsaje iz stava (1) ovog ¢lana, moze se izredi
zastitna mjera zabrane vrSenja djelatnosti u €ijem obavljanju je prekr$aj pocinjen, u trajanju
od jednog do Sest mjeseci.

(5) Uz nov€anu kaznu za prekrsaj, odgovornoj osobi u pravnoj osobi ili fiziCkoj osobi koja obavlja
privrednu djelatnost koja je pocinila dva ili vise prekrSaja ili u roku od godine dana dva ili
viSe puta ponovila prekrsaje iz stava (1) ovog €lana, moZe se izre€i zastitna mjera zabrane
vrSenja poziva, djelatnosti ili duznosti u €ijem obavljanju je prekrdaj pocinjen, u trajanju od
tri mjeseca do jedne godine.

(6) Regulatorna komisija na osnovu obavljenog nadgledanja nad energetskim subjektom,
dokumentacije ili drugih informacija i podataka pribavljenih prilikom vrSenja svojih
nadleznosti utvrdenih ovim zakonom izdaje prekrSajne naloge ili pokrece prekrsajni
postupak pred nadleznim organom za prekrSaje iz stava (1) tacke b), c) i d) ovog €lana.

Clan 46.

(1) Nov€anom kaznom od 5.000,00 do 20.000,00 KM kaznit ¢e se za prekr3aj energetski
subjekat kao pravno lice ako:

a) ne dostavi Ministarstvu podatke potrebne za izradu Akcionog plana (¢lan 6. stav (3)),

b) ne dostavi Ministarstvu podatke potrebne za izradu energetskog bilansa (¢lan 10. stav (4)),

c) obavlja energetsku djelatnost bez dozvole za obavljanje energetske djelatnosti (¢lan 14.
stav (1) tacke h)ii)),

d) ne ispunjava uslove propisane dozvolom za obavljanje energetske djelatnosti iz ¢lana 13.
stav (1) tacka h) i i) (Clan 14. stav (4)),

e) ne dostavi dokumentaciju, podatke i informacije na traZenje Regulatorne komisije (¢lan 37.).

(2) Za prekrsaj iz stava (1) ovog Clana kaznit ¢e se i odgovorna osoba u pravnoj osobi
nov€anom kaznom u iznosu od 1.000,00 do 3.000,00 KM.

(3) Za prekrsaj iz stava (1) ovog Clana kaznit ¢e se obrtnik i drugo fizi¢ko lice nov€anom kaznom
od 1.000 KM do 3.000 KM.

(4) Uz nov€anu kaznu za prekrSaj moze se pravnoj osobi koja je pocinila dva ili viSe prekrSaja
ili u roku od godine dana dva ili viSe puta ponovila prekrsaje iz stava (1) ovog ¢lana izreci
zastitna mjera zabrane vrSenja djelatnosti u €ijem obavljanju je prekrdaj pocinjen, u trajanju
od jednog do Sest mjeseci.



(5) Regulatorna komisija na osnovu obavljenog nadgledanja nad energetskim subjektom,
dokumentacije ili drugih informacija i podataka pribavljenih prilikom vrSenja svojih
nadleznosti utvrdenih ovim zakonom izdaje prekrSajne naloge ili pokrec¢e prekrSajni
postupak pred nadleznim organom za prekrSaje iz stava (1) taCke d) i e) ovog Clana.

(6) Ovlasteni organi u smislu propisa kojim se ureduju prekrSaji i prekrSajni postupak izdaju
prekr$ajne naloge ili pokrecu prekrsajni postupak pred nadleznim sudom za prekrsaje iz
stava (1) tacke a), b) i ¢) ovog €lana.

DIO SESTI - PRELAZNE | ZAVRSNE ODREDBE

Clan 47.
(Kontinuitet rada Regulatorne komisije)

(1) Regulatorna komisija za elektricnu energiju osnovana Zakonom o elektricnoj energiji
(,Sluzbene novine Federacije BiH", br. 42/02, 24/05, 38/05, 61/09 i 83/11), a Ciji naziv je
Zakonom o elektricnoj energiji u Federaciji Bosne i Hercegovine (,SluZzbene novine
Federacije BiH", br. 66/13, 94/15, 54/19 1 1/22) izmijenjen u Regulatorna komisija za energiju
u Federaciji Bosne i Hercegovine nastavlja poslovati prema odredbama ovog zakona.

(2) Clanovi Regulatorne komisije imenovani prije stupanja na snagu ovog zakona nastavljaju
obavljati svoje duznosti do isteka mandata.

(3) Regulatorna komisija je duzna uskladiti odredbe Statuta sa odredbama ovog zakona u roku
od 60 dana od dana stupanja na snagu ovog zakona.

(4) Regulatorna komisija je duzna uskladiti svoj rad i akta sa odredbama ovog zakona u roku
od 12 mjeseci od dana stupanja na snagu ovog zakona.

Clan 48.
(Donosenje i primjena propisa)
(1) Vlada Federacije u roku od godinu dana od dana stupanja na snagu ovog zakona donosi
Energetski i klimatski plan iz ¢lana 9. ovog zakona.

(2) Ministarstvo u roku od Sest mjeseci od dana stupanja na snagu ovog zakona donosi pravilnik
o energetskom bilansu iz ¢lana 10. ovog zakona.

(3) Regulatorna komisija u roku od Sest mjeseci od dana stupanja na shagu ovog zakona
donosi:

a) Pravilnik o javnim raspravama (¢lan 33.),

b) Pravilnik o regulatornim naknadama (¢lan 36.),

c) Pravilnik o izvjeStavanju (¢lan 37.),

d) Pravilnik o zastiti povjerljivih informacija (¢lan 38.),

e) Pravilnik o rjeSavanju Zalbi i sporova (Clan 39.),

f) Pravilnik o regulatornom nadgledanju (¢lan 41.).

(4) Do donoSenja podzakonskih propisa na osnovu ovog zakona primjenjuju se vazeci
podzakonski propisi kojima su uredena odnosna pitanja, ako nisu u suprotnosti sa
odredbama ovog zakona.



(5) Zahtjevi koji su primljeni do stupanja na snagu ovog zakona rieSavaju se po odredbama
propisa koji su vazili u vrijeme podnosSenja zahtjeva.

Clan 49.
(Prestanak primjene zakona)
Danom stupanja na snagu ovog zakona prestaje primjena odredbi Cl. 4. do 9, ¢lana 11, ¢€l. 17.
do 20. i ¢l. 23. do 38. Zakona o elektricnoj energiji u Federaciji Bosne i Hercegovine ("Sluzbene
novine Federacije BiH", br. 66/13, 94/15, 54/19, 1/22 i 61/22) te odredbi ¢&l. 3. do 7, ¢l. 16. do
18. i ¢lana 26. Zakona o naftnim derivatima u Federaciji Bosne i Hercegovine ("Sluzbene novine
Federacije BiH", broj 52/14).

Clan 50.
(Stupanje na snagu)
Ovaj zakon stupa na snagu osmog dana od dana objavljivanja u "Sluzbenim novinama
Federacije BiH".

